
Varðandi hreinsunarátak á Kársnesi 
 
Formaður bæjarráðs Kópavogs og fulltrúar bæjarráðs Kópavogs 
 
Fyrir hönd okkar íbúa á Hafnarbraut 13 - 15, viljum við koma eftirfarandi athugasemdum 
og áhyggjum á framfæri.  
 
Á Kársnesinu er að rísa eitt fallegasta byggingasvæði á höfuðborgarsvæðinu sem við 
viljum öll vera stolt af. Þar er þó því miður ekki allt til sóma eins og komið hefur fram í 
bréfum undirritaðra(r) til bæjarstjóra Kópavogs, framkvæmdastjóra skipulags- og 
umhverfisstofnunar Kópavogs og Hafnarfjarðar og fleiri aðila innan stjórnsýslunnar í 
Kópavogi allt frá því í júní 2020. 
 
Á horni Nesvarar og Hafnarbrautar eru 2 fyrirtæki, Vatnsborun (Árni Kópsson) og 
Kjörbær (? Skúli Skúlason) sem eru okkur íbúum mikill þyrnir í augum og í raun til 
algjörrar skammar fyrir bæjarfélagið. Þarna ægir saman járnarusli, bílhræjum, ryðguðum 
gámum og bílalyftum (?) allt á svæði sem er þakið drullu og skít. Þarna eru oft stórir 
bílar og þungavinnuvélar sem loka götunum, sumir leggja gjarnan bílum sínum við 
Hafnarbrautina svo oft er erfitt fyrir íbúa að bakka bílum sínum af stæðunum. Þessi 
sjónmengun og óþrifnaður er okkur boðleg. 
 
Við erum ekki að mótmæla byggingaframkvæmdum sem þarna eru, þær eru 
tímabundnar og eðlilegar í nýju hverfi í hraðri uppbyggingu. Við erum heldur ekki að 
kvarta yfir fyrirtækjum af ýmsu tagi sem eru hér í hverfinu. Blönduð byggð er 
sjarmerandi þegar rétt er að henni staðið. Við erum að kvarta yfir sóðaskap, drasli og 
rusli sem er óboðlegt í þessari náttúruparadís.  

Það fyrsta sem gestir okkar segja gjarnan er ´”hvers konar sóða” eruð þið með sem 
nágranna. Þessi ljóta sýn blasir við út um glugga margra íbúa hér við Hafnarbrautina og 
er það fyrsta sem við sjáum þegar við komum heim til okkar eða þegar við förum til 
vinnu og er öllum til mikils ama. 
 
Reyndar var “Boða átak í hreinsunum á Kársnesi” fyrirsögn og  umfjöllunarefni í 
Fréttablaðinu í 9. júní sl.  Þar var rætt um hvað væri hægt gera til að bæta slæma 
umgengni hjá fyrirtækjum á svæðinu og hvernig mætti bæta samstarf við bæjaryfirvöld.  
 
Nokkur svör hafa borist við kvörtunum okkar í fyrri bréfum til bæjaryfirvalda en engin 
með svör sem skila sjáanlegum árangri. Það hljóta að vera til einhverjar reglur og/eða 
lög sem ná yfir svona umgengni og sóðaskap. Nóg er nú til af slíku innan 
stjórnsýslunnar. 
 
Kópavogsbær hefur skipulagt nýja íbúðabyggð á þessum fallega stað, yst á Kársnesi, 
þar sem útsýni gerist ekki fegurra. Skipulagningu íbúðabyggðar þarf að hugsa til enda 
og umgengni/umhverfi af þessu tagi á ekki heima í íbúðabyggð. 
 
Við förum fram á að á þessu verði tekið á sjáanlegan hátt, við getum ekki búið við þessa 
sjónmengun lengur. 
 
Við erum að sjálfsögðu reiðubúin til viðræðna við að finna lausnir á þessum vanda. Við 
vonumst eftir að bæjarráð taki þetta mál til alvarlegrar umfjöllunar hið fyrsta. 
 
 
Virðingarfyllst f.h. Íbúa á Hafnarbraut 13 - 15,  
 
 
Októvía Edda Gunnarsdóttir 15A formaður stjórnar húsfélagsins 
Auður Brynja Sölvadóttir, 15B í stjórn 
Hrafnkell Áki Pálsson, 15B i stjórnr 
Lilja Ósk Sigurðardóttir 13A í stjórn 
Sigríður Snæbjörnsdóttir 15C í stjórn 

